КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикалӧн культура да искусство канму учреждениеясса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2008 во кӧч тӧлысь 11 лунся 242 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис: 

1. Пыртны “Коми Республикалӧн культура да искусство канму учреждениеясса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2008 во кӧч тӧлысь 11 лунся 242 №-а шуӧмӧ вежсьӧмъяс содтӧд серти.
2. Вӧзйыны Коми Республикаын меставывса асвеськӧдлан органъяслы лӧсьӧдны да примитны Коми Республикалӧн культура да искусство муниципальнӧй учреждениеясса уджалысьяслы уджысь мынтысян условиеясӧ вежсьӧмъяс пыртӧм йылысь нормативнӧй инӧда актъяс, кутшӧмъяс лӧсялӧны тайӧ шуӧмлы.
3. Тайӧ шуӧмыс вынсялӧ сійӧс официальнӧя йӧзӧдӧмсянь дас лун бӧрын.
Коми Республикаса Веськӧдлан котырӧн

Юрнуӧдысьӧс Медводдза вежысь 

2017 во моз тӧлысь 23 лунся 446 №-а шуӧм дорӧ
СОДТӦД

“Коми Республикалӧн культура да искусство канму учреждениеясса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2008 во кӧч тӧлысь 11 лунся 242 №-а шуӧмӧ пыртӧм
ВЕЖСЬӦМЪЯС
“Коми Республикалӧн культура да искусство канму учреждениеясса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2008 во кӧч тӧлысь 11 лунся 242 №-а шуӧмын:

содтыны татшӧм сюрӧса 61 – 63 пунктъяс:
“61. Коми Республикалӧн культура да искусство канму учреждениеясса торъя уджалысьяслы уджысь мынтысигӧн, кодъяс уджалӧны исполнительскӧй искусство организацияясын (театръясын, шылада да йӧктан котыръясын, концертнӧй организацияясын) артистическӧй да художественнӧй персонал чинын, удж йылысь сёрнитчӧмын участвуйтысьяслӧн артмӧдчӧм серти позьӧ урчитны уджысь мынтысян татшӧм аслыспӧлӧслунъяс:

1) учреждениеясса артистическӧй да художественнӧй персоналлы быд спектакльын уджысь мынтысьӧны спектакльяс, концертъяс да (либӧ) театрально-зрелищнӧй мукӧд ворсанторъяс нуӧдан кадысь мынтысигӧн;

2) учреждениеясса артистическӧй да художественнӧй персоналлы, кодъяслӧн эм уджсикасын ыджыд уджалан опыт, уджсикасын ыджыд кужанлунъяс, творчествоын яръюгыд торъяланлун, найӧс бура тӧдӧны видзӧдысьяс да йӧзкотыр, уджысь мынтысьӧмын быдӧнлы ас условиеяс да мында.

62. Тайӧ шуӧмлӧн 61 пунктын индӧм уджысь мынтысян условиясӧн вӧдитчан пӧрадоксӧ вынсьӧдӧ Коми Республикаса культура, туризм да архив удж министерство.

63.  Тайӧ шуӧмлӧн 61 пунктын индӧм Коми Республикалӧн культура да искусство канму учреждениеясын уджысь мынтысян аслыспӧлӧслунъясӧн вӧдитчигӧн уджалысьяслы уджысь мынтысян условиеяссӧ урчитӧны учреждениелӧн пытшкӧсса актӧн уджалысьяслӧн бӧрйӧм органлысь видзӧдлассӧ тӧд вылӧ босьтӧмӧн.”.

